
Siunnersuummut nassuiaatit 

 

Nassuiaatit nalinginnaasut  

 

1. Aallaqqaasiut 

1.1. Pingaarnerusutut tunuliaqutaasut 

Siunnersuut suliarineqarpoq tunuliaqutaralugu kissaateqarneq ataatsimut isigaluni 

inatsisiliornermik atuuttumik malinnaatitsinissamik, tamatumani aamma ullutsinnut 

siunissamilu pisariaqartitsinerulerumaartunut naleqqussaanissat, kiisalu malittarisassanik 

ersernerluttunik ersarissaaniarneq.  

 

1.2. Inatsisissamik piareersaanermi immikkoortut pingaarnerit 

Inatsisissamik piareersaanermi Nunat Aqqinik Aalajangiisartut (Nunat Aqqinik 

Aalajangiisartut) aamma Oqaasiliortut tusarniaaffigineqarsimapput. Aamma Oqaasileriffik 

Ilisimatusarfillu ataatsimeeqatigineqartarsimapput.  

 

1.3. Siunnersuutip imarisai ataatsimut isigalugit 

Siunnersuut imaqarpoq Nunat Aqqinik Aalajangiisartut pilersinneqarneranni siunertanik, 

Nunat Aqqinik Aalajangiisartut aaqqissuussaanikkut inissisimanerannik, suliassaannik, 

aalajangiisartut katitigaanerannik, ilaasortat aningaasarsiaqartinneqarnerannik, aalajangiisartut 

aningaasalersugaanerannik, sulinissaannik, misiligutinik aaqqissuussisinnaanernik aamma 

atuutsitsilernermi atorunnaarsitsinermilu aalajangersakkanik.   

 

Kalaallit Nunaanni Nunat Aqqinik Aalajangiisartut pillugit inatsisartut inatsisaannik 

nalunaarutaannillu atuuttunik nutarterilluni katiterinertut siunnersuut isigineqassaaq.  

Tassunga atatillugu immikkoortup iluani inatsit atuuttoq pillugu erseqqinnerusumik 

paasisaqarnerusinnaavutit (Imm. 2a-mi). Malittarisassanut atuuttunut tunngatillugu 

ataasiakkaanik allanngortitsisoqarpoq, taakkualu saniatigut malittarisassanik atuuttunik 

arlalitsigut itisilerisoqarlunilu erseqqissaasoqarpoq.   

 

Inatsimmut atuuttumut tunngatillugu nutaat tassaapput: 

 Nunat Aqqinik Aalajangiisartut pilersinneqarneranni siunertamik aalajangersaaneq,  

 Nunat Aqqinik Aalajangiisartut aaqqissuussaanikkut inissisimanerat,   

 nunat aqqinik allattaatsinut tunngatillugu Nunat Aqqinik Aalajangiisartut 

piginnaatitaanerannik allannguineq,  

 nunat aqqinik atortussanngortitsisarnermut tunngavinnik aalajangersaanissamut 

taakkulu avammut saqqummiunneqarnissaannut pisussaaffeqarnermik 

aalajangersaaneq,  

 nunat aqqinik akuersissuteqartarnermut periaasissanik aaqqissuussineq, 

kommunalbestyrelsimiit oqaaseqartitsereernikkut pisartoq,   

 nunat aqqinut allattorsimaffimmik suliaqarneq, saqqummiussisarneq tamanullu 

takusassiarinnittarneq,  

 Oqaasiliortunik pisortanillu allanik il.il. suleqateqarneq, 

 Naalakkersuisut Nunat Aqqinik Aalajangiisartunut ilassutitut suliakkiinissamut 

periarfissinneqarnerat, 

 suliassat aalajangersimasut suliarineqarnissaannut ataatsimiititalianik, 

suleqatigiissitalianik ataatsimiititaliaagallartunillu suliassanik aalajangersimasunik 

sulisitassanik pilersitsinissamut Nunat Aqqinik Aalajangiisartut 

periarfissinneqarnerat,  

 Nunat Aqqinik Aalajangiisartut katitigaanerannik allannguineq,  

 Nunat Aqqinik Aalajangiisartut ataatsimut isigalugit, ilaasortallu ataasiakkaat 

isigalugit piginnaasassaattut piumasaqaatinik aalajangersaaneq,  

 aalajangiisartunut ilaasortat suliassamik isumaginninnissamut 

piukkunnarunnaarsimappata Naalakkersuisut tunuartitsisinnaanerannik 

periarfissiineq, 

 aningaasartuutissanut missingersuutit, naatsorsuutit kukkunersiuisarnerlu pillugit 

malittarisassanik aalajangersaaneq, 

 Nunat Aqqinik Aalajangiisartut ukiumoortumik nalunaarusiaasa imarisassaattut 

piumasaqaatinik aalajangersaaneq, 

 ataatsimiittarnerit akuttussusissaat aamma Nunat Aqqinik Aalajangiisartut 

ataatsimiinneri pillugit avammut saqqummiisarnissat pillugit aalajangersakkat, 

 allattoqarfiup suliassai pillugit aalajangersaaneq,  

 allattoqarfiup Namminersorlutik Oqartussat suliffeqarfiutaasa ilaanni 

inissinneqarnissaanik periarfissiineq, aamma 

 misiligummik aaqqissuussinissamut Naalakkersuisut akuersissuteqartarnissaannik 

periarfissiineq 

 

Siunnersuummi immikkoortuni pingaarnerni itisilerneqarput qulequttat siulianiittut, taakkualu 

innersuunneqarput.  

 

2. Siunnersuummi immikkoortut pingaarnerit 

a) Inatsisitigut aalajangersakkat atuuttut 

Kalaallit Nunaanni nunat aqqinut aalajangiisartut pillugit Inatsisartut inatsisaat nr. 11, 26. 

oktober 1989-imeersoq aamma Namminersornerullutik Oqartussat nalunaarutaat nr. 22, 15. 

maj 1990-imeersoq Kalaallit Nunaanni nunat aqqinut aalajangiisartut pillugit. 

 

Inatsisartut inatsisaanni aalajangersarneqarpoq Nunat Aqqinik Aalajangiisartut suliassarigaat 

Kalaallit Nunaanni nunat aqqinik katersineq, nalunaarsuisarneq atortussanngortitsisarnerlu, 

tassunga ilanngullugit eqqortumik allannissaat naalisartarnissaallu, taamaattoq aqqusernit 

illoqannginnersallu aqqi minillugit. 

Aammattaaq Inatsisartut inatsisaanni aalajangersarneqarpoq Nunat Aqqinik Aalajangiisartut 

Kalaallit Nunaanni nunat aqqi pillugit apeqqutini Kalaallit Nunaanni pisortat inuillu 

siunnersortassagaat. Nunat Aqqinik Aalajangiisartut tassunga peqatigitillugu suliffeqarfiit 

inuillu nalunaarsuutinik atortussanngortitanik saqqummersitsisartut imaluunniit nunat 

kalaallisut ateqarnissaannik inassuteqartartut suleqatigisassavaat.  

 

Inatsisartut inatsisaata aamma imarai Nunat Aqqinik Aalajangiisartut katitigaanerat, piffissaq 

atuuffiat inissitsitertarnerallu kiisalu allattoqarfik aalajangiisartullu sulinerat pillugit 

malittarisassiornissamut pisinnaatitaaneq.  

 

Nunat Aqqinik Aalajangiisartut pillugit Nalunaarummi aalajangersarneqarput nunat aqqinik 

nutaanik atortussanngortitsinermut atatillugu qanoq iliuuseqartoqartarnissaanut 

malittarisassat. Tamatumani aalajangersarneqarpoq nunat atissaattut nutaatut siunnersuutit 

kommunalbestyrelsimut oqaaseqarfigisassanngorlugit nassiunneqartassasut. Kommunit 

aggornerisa avataanniittut pillugit Kultureqarnermut Ilinniartitaanermullu Pisortaqarfimmit 

oqaaseqaateqartitsisoqartassaaq.  

 

Inatsit naapertorlugu siunnersuisussaatitaaneq nalunaarummi erseqqissarneqarpoq 

annertusineqarlunilu. Taamaalilluni aalajangersarneqarpoq qinnuiviginnittoqarneratigut 

namminerluunniit suliniuteqarnikkut nunat aqqi pillugit apeqqutit pillugit pisortanut inunnullu 

ataasiakkaanut ilitsersuisarnissaq paasissutissiisarnissarlu Nunat Aqqinik Aalajangiisartut 

suliassarigaat kiisalu suliffeqarfinni inunnillu ataasiakkaanit apeqquteqartoqartillugu 

akissuteqartarnissaq suliassarigaat.  

 

Aammattaaq nalunaarummi aalajangersarneqarpoq nunani allani assingusunik suliaqartunik 

Nunat Aqqinik Aalajangiisartut suleqateqarsinnaanerat.  

 

Tamatuma saniatigut aalajangersarneqarpoq Nunat Aqqinik Aalajangiisartut nunat aqqi 

pillugit nalunaarsuutinik suliaqartassasut, erseqqissarneqarporlu Nunat Aqqinik 

Aalajangiisartut atortussanngortitsisinnaanermik piginnaatitaanerat oqartussaqarfinnut allanut 

nuunneqarsinnaanngitsoq. 

 

Nalunaarummissaaq aalajangersarneqarpoq Nunat Aqqinik Aalajangiisartut ulluinnarni 

sulinerat allattoqarfimmit Kultureqarnermut Ilinniartitaanermullu Pisortaqarfimmi 

inissisimasumit isumagineqassasoq aamma Nunat aqqinik Aalajangiisartut 

ingerlatsinerminnut ukiumoortumik missingersuusiornissamut pisussaasut. Aammattaaq 

aalajangersarneqarpoq Nunat Aqqinik Aalajangiisartut siunnersuuteqareernerisigut Nunat 

Aqqinik Aalajangiisartut suleriaasissaannik Naalakkersuisut aalajangersaasinnaasut.  

 

Nalunaarummi aamma aalajangersarneqarpoq suliassat immikkut ittut naammassiniarlugit 

Nunat Aqqinik Aalajangiisartut ataanni ataatsimiititaliornissamut Naalakkersuisut 

tunngavissaqartinneqassasut, taamatullu ataatsimiititalianut pilersaarutigineqartunut 

aningaasartuutit pisariaqartumik qinnuteqartoqareerneratigut Nunat Aqqinik Aalajangiisartut 

ukiumut tulliuttumut missingersuutaannut ilanngunneqartassasut.  

 

Kiisalu nalunaarummi aalajangersarneqarpoq Nunat Aqqinik Aalajangiisartut suliartik pillugit 

Naalakkersuisunut ukiut tamaasa nalunaarusiortassasut, tassunga ilanngullugu 

apeqquteqaatinut akissutit ilusilersuinerlu pillugit paasissutissiisassasut. 

 

b) Siunnersuut 

Siunnersuummi malittarisassat maannamut atuuttut tunngavigineqarput. Tassunga atatillugu 

malittarisassat Inatsisartut inatsisaanni nalunaarutaannilu maannamut malittarisassaasut 

ataatsimoortillugit allanneqarput.  

 

Siunnersuutip ilusilersorneqarnerani inatsisip atuuffii siulliullugit aalajangersarneqarput, 

tassunga ilanngullugit Nunat Aqqinik Aalajangiisartut pilersinneqarneranni siunertap 

nalunaarutigineqarnera aamma Nunat Aqqinik Aalajangiisartut aaqqissuussaanikkut 

inissisimanerisa erseqqissaaffigineqarnera aammalu aalajangiisartut piginnaasaqarfiisa allanut 

ingerlatinneqarsinnaanerannut inerteqquteqarneq.  

 

Tamatuma kingorna Nunat Aqqinik Aalajangiisartut suliassaat pillugit 

malittarisassaliortoqarpoq. Tassani pineqarput Nunat Aqqinik Aalajangiisartut maannamutulli 

suliassaannik naatsorsuisarneq, Nunat Aqqinik Aalajangiisartut allanik 

suliakkerneqarnissaannut Naalakkersuisut inatsisitigut tunngavissinneqarnerat aamma 

suliassat aalajangersimasut suliarineqarnissaannut ataatsimiititalianik, suleqatigiissitanik 

komitenillu suligasuartussanik Nunat Aqqinik Aalajangiisartut pilersitsisinnaanerannik 

piginnaatitsineq. Suliassat naatsorsorneqarneranni malittarisassanut atuuttunut tunngatillugu 

suliassat ilassutaasunik erseqqissaatinillu ilaneqarput. Taamaalilluni nutaatut 

aalajangersarneqarpoq Nunat Aqqinik Aalajangiisartut nunat aqqinik atortussanngortitsinermi 

tunngavissanik taakkulu avammut saqqummiunneqartarnissaannut aalajangersaasassasut.  

 

Suliassat naatsorsorneqarneranni aamma Nunat Aqqinik Aalajangiisartut Oqaasiliortunut 

tunngatillugu piginnaatitaaffii nutaatut annikillisinneqarput. Siunnersuut manna Oqaasiliortut 

pillugit Inatsisartut inatsisissaattut siunnersuummut saqqummiunneqartumut atatillugu 

isigineqassaaq, tassanimi Oqaasiliortut allattaatsimik aalajangersaanissamut erseqqissumik 

piginnaatitaammata. Tassa nunat aqqisa assigiiaartumik allanneqartarnissaannik 

qulakkeerinninnissaq eqqarsaatigalugu pisortatigoortumik kalaallisut allattaaseq 

aallaavigineqassaaq. Nunat aqqisali qanoq issusiat tunngavigalugu malittarisassanit 

allaasumik iliuuseqarsinnaaneq siunnersuutigineqarpoq, taamaalilluni Nunat Aqqinik 

Aalajangiisartut Oqaasiliortut akuersereernerisigut pisortatigoortumik kalaallisut 

allattaatsimik uniuisinnaanermut periarfissinneqarput. 

 

Aamma nutaartaavoq nunat aqqinik nutaanik atortussanngortitsisarnermi kommunalbestyrelsit 

oqaaseqaateqartinneqartarnerisa atorunnaarsinneqarnera. Allannguummut tassunga 

tunngaviuvoq nunat aqqisa nutaat amerlasoorujussuunerisa malitsigisaannik pisortat 

ingerlatsineranni annertuumik suliakkersuutaalernissaat. Aammattaaq ilimagineqarpoq 

siunnersuut naapertorlugu nunat aqqinik atortussanngortitsisarnermut tunngavinnik 

aalajangiisarneq taakkuninngalu avammut saqqummiisarneq tunngavigalugu Nunat Aqqinik 

Aalajangiisartut oqaaseqaateqarfigineqartarnissamik pisariaqartitsinerat pingaarutilimmik 

annikillissasoq. Taamaattoq Nunat Aqqinik Aalajangiisartut kommunalbestyrelsip 

oqaaseqaataanik suli pissarsisinnaapput, tassa pisuni Nunat Aqqinik Aalajangiisartut 

siunertamut naapertuuttorisaannik pisoqartillugu.  

 

Nunat Aqqinik Aalajangiisartut suliassaat pillugit malittarisassat malillugit Nunat Aqqinik 

Aalajangiisartut katitigaanerat aningaasarsiaqartinneqarnerallu 

malittarisassaqartinneqassapput.  

 

Tamatumani nutaajuvoq suliffeqarfiit kattuffiillu siunnersuummi taaneqartut 

inassuteqareernerisigut Naalakkersuisunit toqqarneqartassasut aamma aalajangersarneqarpoq 

Nunat Aqqinik Aalajangiisartut tamarmiullutik nunami sumiiffinnik, oqaluttuarisaanermik 

kulturimillu ilisimasaqartunik ilaasortaqassasut ilaasortallu Kalaallit Nunaanni 

aalajangersimasumik najugaqartuussasut. Ilanngullugulu aalajangersarneqarpoq ilaasortat 

ataasiakkaat tamarmik immikkut sammisami arlalinniluunniit piginnaaneqartuussasut, 

aalajangiisartutut ataatsimut sinniisuuffigisaminnik.  

 

Aamma nutaajuvoq Naalakkersuisut toqqagaaffiup iluani ilaasortamik ataatsimik 

ilaasortaajunnaarsitsisinnaanerat, ilaasortaq pineqartoq ilatsiinnarpallaarpat imaluunniit 

suliassaminik isumaginninnissamut allatut piukkunnarunnaarsimappat.  

 

Tulliullugu Nunat Aqqinik Aalajangiisartunut aningaasaliisarneq pillugu 

malittarisassaqarpoq, tamanna pillugu malittarisassanik maannamut atuuttunik 

ingerlatitseqqilluni.  

 

Tulliupput Nunat Aqqinik Aalajangiisartut sulinerat pillugu malittarisassat. Matumani 

erseqqissaaffigineqarpoq Nunat Aqqinik Aalajangiisartut sulinertik pillugu ukiumoortumik 

nalunaarusiaanni sunik imaqartoqartassanersoq. Aammattaaq Nunat Aqqinik Aalajangiisartut 

ataatsimiittarnerisa akuttussusissaat, ataatsimiittarnerit innuttaasut najuuffigisinnaanngikkaat, 

kisiannili ullormut oqaluuserisassat ataatsimiinnernillu imaqarniliat avammut 

saqqummiunneqartarnissaat pillugu nutaatut malittarisassiortoqarpoq. Tassunga atatillugu 

pissutsit immikkut ittut tamatumunnga tunngavissaqartitsippata ullormut oqaluuserisassat 

imaqarniliallu avammut saqqummiussinermi ilanngutinngitsoorneqarsinnaanerannik 

periarfissiisoqarpoq. Aamma Nunat Aqqinik Aalajangiisartut suleriaasiata sunik imaqarnissaa 

pillugu nutaatut malittarisassiortoqarpoq.  

 

Nunat Aqqinik Aalajangiisartut allattoqarfiata sunik suliaqarnissaa pillugu nutaatut 

malittarisassiortoqarpoq, aalajangersarneqarporlu allattoqarfik Nunat Aqqinik Aalajangiisartut 

suliaqarnerannut atugassanik ilisimatusarnermik tunngaveqartumik suleriaaseqassasoq. 

Aammattaaq allattoqarfiup Namminersorlutik Oqartussat suliffeqarfiisa ilaanni 

inissinneqarnissaanik Naalakkersuisut aalajangiisinnaasut nutaatut aalajangersarneqarpoq. 

 

Tulliullugu misiligummik aaqqissuussinerit pillugit malittarisassat nutaatut ilanngunneqarput. 

Tamatumani aalajangersarneqarpoq Inatsisartut inatsisaanni aalajangersakkat iluanni 

misiligummik aaqqissuussinerit atuutsinneqarsinnaanerannik Naalakkersuisut 

akuersissuteqarsinnaanerat.  

 

Kiisalu atuutsitsilernissamut ikaarsaariarnermullu aalajangersakkat aalajangersarneqarput, 

tassani Inatsisartut inatsisaata atuutilersinneqarnera ilutigalugu Inatsisartut inatsisaat atuuttoq 

aamma nalunaarut atorunnaarsinneqassaaq.  

 

3. Aningaasaqarnikkut allaffissornikkullu pisortanut kingunissai 

Siunnersuut aqqutigalugu Nunat Aqqinut Aalajangiisartut allanik suliaqarnissaannik 

peqquneqanngimmata, taamaallaallu suliassat Nunat Aqqinik Aalajangiisartut suliareriigaat 

itisilerneqarlutillu erseqqissaaffigineqarmata siunnersuutip pisortanut aningaasatigut 

allaffissornikkulluunniit kinguneqannginnissaa ilimagineqarpoq.  

 

4. Aningaasaqarnikkut allaffissornikkullu inuussutissarsiortunut kingunissai 

Siunnersuut inuussutissarsiortunut aningaasatigut allaffissornikkulluunniit 

kinguneqassanngilaq.  

 

5. Avatangiisinut, pinngortitamut inuillu peqqissusiannut kingunissai 

Siunnersuut avatangiisinut, pinngortitamut imaluunniit inuit peqqissusiannut 

sunniuteqartussaanngilaq. 

 

6. Innuttaasunut kingunissai 

Siunnersuut aqqutigalugu nunat aqqinik taaguusiisoqarneranut paasisaqartoqarnerulerlunilu 

paasinnittoqarnissaa ilimagineqarpoq, siunnersuummi aqqutigalugu Nunat Aqqinik 

Aalajangiisartut nunap aqqinik aalajangiinissaanni tunngavissanik aalajangersaanissaannik 

taakkualu saqqummersinnissaannik pisussaaffilerneqarmata.   

 

7. Kingunissat allat annertuut 

Siunnersuut pingaarutilinnut allanut kinguneqartitsinngilaq. 

 

8. Oqartussanik kattuffinnillu il.il. tusarniaaneq 

Siunnersuut tusarniaassutigineqarsimavoq piffissami 19. maj 2016-miit 24. juni 2016-imut 

aamma tulliani 14. december 2016-imiit 20. januar 2017-imut tusarniaavigineqartuni ukunani: 

Naalakkersuisut Siulittaasuata Naalakkersuisoqarfia, Ineqarnermut, Sanaartornermut 

Attaveqarnermullu Naalakkersuisoqarfik, Aningaasaqarnermut Naalakkersuisoqarfik, 

Aatsitassanut Ikummatissanullu Naalakkersuisoqarfik, Aalisarnermut, Piniarnermut 

Nunalerinermullu Naalakkersuisoqarfik, Inuussutissarsiornermut, Suliffeqarnermut 

Niuernermullu Naalakkersuisoqarfik, Ilaqutariinnermut, Naligiissitaanermut 

Isumaginninnermullu Naalakkersuisoqarfik, Peqqissutsimut Naalakkersuisoqarfik, 

Pinngortitamut, Avatangiisinut Inatsisinillu Atuutsitsinermut Naalakkersuisoqarfik, Nunanut 

Allanut Pisortaqarfik, Kommune Kujalleq, Kommuneqarfik Sermersooq, Qeqqata 

Kommunia, Qaasuitsup Kommunia, Kalaallit Nunaanni Kommunit Kattuffiat 

(KANUKOKA), Kalaallit Nunaanni Nunaqarfiit Peqatigiiffiat (KANUNUPE), Kalaallit 

Nunaanni Oqaasiliortut aamma Kalaallit Nunaanni Nunat Aqqinik Aalajangiisartut  

Oqaasileriffik/sprogsekretariatet aqqutigalugu, Kalaallit Atuakkiortut, Ilisimatusarfik, 

Eqqumiitsuliornikkut Pinngorartitsisut  Ingerlatsisullu (EPI), Kalaallit Nunaanni 

Erinarsortartut Kattuffiat (KNEK), film.gl, Kalaallit Nunaanni Eqqumiitsuliortut Kattuffiat, 

Kalaallit Nunaanni Nipilersortartut Kattuffiat, Qeqqata Erinarsoqatigiissui, Nunatta 

Atuagaateqarfia, Nunatta Katersugaasivia Allagaateqarfialu, Katersugaasiveqarnermut 

Ataatsimiititaliaq, Nunatsinni Katersugaasiviit Kattuffiat (NUKAKA), NAPA, Katuaq, 

Taseralik, Sermermiut, Nunatta Isiginnaartitsisarfia, Kalaallit Nunaanni Utoqqaat Kattuffiat, 

Inuit Circumpolar Council (ICC), Kalaallit Nunaanni Aalisartut Piniartullu Kattuffiat 

(KNAPK), Kalaallit Nunaanni Misissueqqissaarnerit, Kalaallit Nunaata Radioa (KNR), 

Kalaallit Nunaanni Tusagassiuutit Kattuffiat, Najukkani radioqarnermut TV-qarnermullu 

kattuffik, Sermitsiaq AG, Knud Rasmussenip Højskolia, Avannaani 

Ilinniarnertuunngorniarfik, Qeqqani Ilinniarnertuunngorniarfik, Kalaallit Nunaanni 

Teknikimik Ilinniarfik (KTI), Campus Kujalleq, Inuussutissarilernermik Ilinniarfik (INUILI), 

Imarsiornermik Ilinniarfik, Niuernermik Ilinniarfik – Nuuk, Perorsaanermik Ilinniarfik, 

Savaatilinngorniat Ilinniarfiat, Eqqumiitsuliornermik Ilinniarfik, Sorlak, Avalak, Ili Ili, 

Meeqqat pisinnaatitaaffiinik sullissivik (MIO), IPIS, Kalaallit Nunaanni inuit 

pisinnaatitaaffiinut siunnersuisoqatigiit aamma Inuit pisinnaatitaaffii pillugit Instituti.   

 

Tusarniaanermut siullermut atatillugu akissuteqaatit ukunannga tiguneqarput: 

 

Aningaasaqarnermut Naalakkersuisoqarfik, Aalisarnermut, Piniarnermut, Nunalerinermullu 

Naalakkersuisoqarfik, Nunanut Allanut Tunngasunut Pisortaqarfik, Inuussutissarsiornermut, 

Suliffeqarnermut Niuernermullu Naalakkersuisoqarfik, Aatsitassanut Ikummatissanullu 

Naalakkersuisoqarfik, Nunatta Katersugaasivia Allagaateqarfialu (NKA), Ilisimatusarfik, 

Qeqqata Kommunia, Nunat Aqqinik Aalajangiisartut aamma NUKAKA.  

 

Tusarniaanerup aappaanut atatillugu akissuteqaatinik ukunannga tigusaqartoqarpoq:  

Aatsitassanut Ikummatissanullu Naalakkersuisoqarfik, Ilaqutariinnermut, Naligiissitaanermut 

Isumaginninnermullu Naalakkersuisoqarfik, Qeqqata Kommunia, Nunat Aqqinik 

Aalajangiisartut aamma ICC. 

Tusarniaanernit akissutaasut pissutissaqartitsisimapput ataasiakkaatigut siunnersuummi 

aamma oqaaseqaatini allannguinissanut. Kalaallisuuani oqaaseq ”nalunaarsuutit” 

allanngortinneqarpoq imaalillugu ”nalunaarsukkat”. 

 

nr. Tusarniaavigineqart

ut  

Oqaaseqaatit nalunaarsukkat Oqaaseqaatinut 

oqaatigiumasat  

1 Aningaasaqarnermut 

Naalakkersuisoqarfik 

Siunnersuummut 

oqaaseqaateqanngilaq. 

 

Siunnersuummi 

allanngortitsinissanut 

tunngavissiinngilaq 

2  Aalisarnermut, 

Piniarnermut 

Nunalerinermullu 

Naalakkersuisoqarfik  

Siunnersuummut 

oqaaseqaateqanngilaq. 

Siunnersuummi 

allanngortitsinissanut 

tunngavissiinngilaq 

3 Nunanut Allanut 

Pisortaqarfik 

Siunnersuummut 

oqaaseqaateqanngilaq. 

Siunnersuummi 

allanngortitsinissanut 

tunngavissiinngilaq 

4  Inuussutissarsiornerm

ut, Suliffeqarnermut 

Niuernermullu 

Naalakkersuisoqarfik 

Siunnersuummut 

oqaaseqaateqanngilaq. 

Siunnersuummi 

allanngortitsinissanut 

tunngavissiinngilaq 

5 Aatsitassanut 

Ikummatissanullu 

Naalakkersuisoqarfik 

Siunnersuummut 

oqaaseqaateqanngilaq. 

Siunnersuummi 

allanngortitsinissanut 

tunngavissiinngilaq 

6 Nunatta 

Katersugaasivia 

Allagaateqarfialu 

(NKA) 

NKA-mit Nunat Aqqinik 

Aalajangiisartuni ilaasortamik 1-imik 

inassuteqartoqarsinnaalernera 

naammagisimaarneqarpoq.   

Siunnersuummi 

allanngortitsinissanut 

tunngavissiinngilaq 

7 Ilisimatusarfik Siunnersuummut 

oqaaseqaateqanngilaq. 

Siunnersuummi 

allanngortitsinissanut 

tunngavissiinngilaq 

8.1                                              Qeqqata Kommunia Kommunimit inatsisip 

misissoqqinnera tulluartutut 

isigineqarpoq.  

Siunnersuummi 

allanngortitsinissanut 

tunngavissiinngilaq 

8.2                                                                                                                  Qeqqata Kommunia Kommuni isumaqarpoq 

Oqaasileriffiup nittartagaa nunap 

aqqinut allattuiffimmik 

imaqartariaqartoq.  

 

Aamma kommuni isumaqarpoq 

Nunap aqqi pisoqqat kikkunnit 

tamanit takuneqarsinnaanissaat 

Siunnersuummi 

allanngortitsinissanut 

tunngavissiinngilaq 

 

Siunnersuummi § 2-mi, 

imm. 1-imi, nr. 4 

naapertorlugu nunat aqqinik 

nalunaarsuutit Nunat 

pingaartuusoq, tassami kalaallit 

kulturikkut kingornutaannut 

ilaammata. Siunnersuutigaat, 

tamatuma kommunit Asiarlu 

suleqatigiinnerisigut pisinnaasoq.  

Aqqinik Aalajangiisartut 

suliarissallugit, 

paasititsiniutigissallugit 

tamanullu 

saqqummiutissallugit 

pisussaaffeqarput.  

 

Soorlu nassuiaatini 

erseqqissarneqartoq Nunat 

Aqqinik Aalajangiisartut 

nunat aqqinut 

nalunaarsuutinik 

suliaqarnissaat 

malittarisassanik atuuttunik 

tunngaveqarpoq.   

Siunnersuummi nutaatut 

erseqqissarneqarpoq 

aalajangiisartut 

nalunaarsuutinik 

taakkuninnga 

paasititsiniaallutillu tamanut 

saqqummiussisussaasut.  

9.1                                              Nunat Aqqinik 

Aalajangiisartut. 

Nunat Aqqinik Aalajangiisartut 

pillugit inatsisissatut siunnersuutip 

imarisaanut Nunat Aqqinik 

Aalajangiisartut 

naammagisimaarinnipput, tassanilu 

erseqqissaasoqarneranut 

naammagisimaarinnillutik.  

Aalajangiisartulli isumaqarput suliap 

naammaginartumik 

naammassineqarnissaanut allanik 

aningaasaliisoqarnissaa 

pisariaqartinneqassasoq.  

 

Siunnersuummi 

allanngortitsinissanut 

tunngavissiinngilaq 

 

Soorlu siunnersuummut 

nassuiaatini 

erseqqissarneqareersoq 

siunnersuut aqqutigalugu 

Nunat Aqqinik 

Aalajangiisartut allanik 

suliaqarnissaannik 

peqquneqanngimmata, 

taamaallaallu suliassat 

Nunat Aqqinik 

Aalajangiisartut 

suliareriigaat 

itisilerneqarlutillu 

erseqqissaaffigineqarmata 

siunnersuutip pisortanut 

aningaasatigut 

allaffissornikkulluunniit 

kinguneqannginnissaa 

ilimagineqarpoq.  

9.2                                  Nunat Aqqinik 

Aalajangiisartut. 

Nunat Aqqinik Aalajangiisartut 

maluginiarpaat aalajangiisartuni 

massakkut ilaasortaasut 2015-imi 

toqqarneqarsimammata.  

Aalajangiisartut sulinerata 

kinguaattoorfiunnginnissaa 

eqqarsaatigalugu inatsit 

atuutilereerpat massakkut 

ilaasortaasut ilaasortaaginnarnissaat 

Aalajangiisartunit 

kissaatigineqarpoq. 

 

Siunnersuummi 

allanngortitsinissanut 

tunngavissiinngilaq 

 

Siunnersuummi § 4-mi, 

imm. 2-mi (maanna 

siunnersuummi § 4, imm. 3) 

aalajangiisartut ataatsimut 

nunami sumiiffinnut, 

oqaluttuarisaanermut 

kulturimullu 

ilisimasaqartuunissaat, 

ilaasortallu Kalaallit 

Nunaanni 

najugaqartuunissaat 

aalajangersarneqarpoq.  

Aalajangersakkami 

pisinnaasunut piumasaqaatit 

Nunap Aqqinut 

Aalajangiisartunut 

ataatsimut atuuttut 

aalajangersarneqarput.  

Piginnaasat tamakku 

aalajangiisartut 

pilersinneranni 

qularnaarneqassasut 

pingaartutut isigineqarpoq. 

(Maanna siunnersuutaasumi 

ilanngunneqarpoq § 4, imm. 

4 imatut oqaasertaqartoq: 

Ilaasortat ataasiakkaarlutik 

tamarmik 

piginnaaneqarfigissavaat 

aalajangiisartutut 

suliassaqarfinni 

sinniisuuffigisaminni 

immikkoortut 

arlallilluunniit, takuuk imm. 

3.) 

 

Oqartussaasut inassuteqar-

tussat Naalakkersuisullu 

namminneq massakkut ilaa-

sortaasunik toqqaaqqissin-

naanerat aamma periarfis-

sinneqarpoq.  

10.1 NUKAKA 

 

NUKAKA-mit apeqquserneqarpoq 

sulianik piginnaasaqarneq qanoq 

ililluni Nunat Aqqinik 

Aalajangiisartuni ilaasortaatitani 

marluusuni Naalakkersuisunit 

toqqarneqartuni 

qulakkeerneqassanersoq.  

Siunnersuummi allanngor-

titsinissanut tunngavis-

siinngilaq 

 

Siunnersuummi § 4-mi, 

imm. 2-mi (maannakkut 

siunnersuummi § 4, imm. 3-

mi) aalajangersarneqarpoq 

Nunat Aqqinik 

Aalajangiisartut 

ataatsimoorlutik nunami 

sumiiffinnut, 

oqaluttuarisaanermut 

kulturimullu 

sinniisuussasut.  

 

Naalakkersuisut 

toqqaanerminni 

qulakkeertussaassavaat 

pineqartut suliaqarfinni 

taakkunani arlaatigut 

piginnaasaqarnissaat. 

(Maannakkut 

siunnersuummi 

ilanngunneqarpoq imm. 4-

tut § 4-mi imatut 

oqaasertalimmik: Ilaasortat 

ataasiakkaarlutik tamarmik 

piginnaaneqarfigissavaat 

aalajangiisartutut 

suliassaqarfinni 

sinniisuuffigisaminni 

immikkoortoq 

arlallilluunniit, tak. imm. 3.) 

10.2 NUKAKA NUKAKA-mit nassuiaatini (qupp. 

10-mi) oqaasertaliunneqartut 

apeqqutigineqarput, tassanilu imatut 

allassimasoq: "Najugaq pillugu 

piumasaqaat aalajangersarneqarpoq 

oqaatsit Nunat Aqqinik 

Aalajangiisartunut atuuttut 

sumiiffimmi aallaaveqarnissaannik 

kissaateqarneq tunngavigalugu", 

imatut paasisariaqarnersoq Kalaallit 

Nunaanni sumiiffinni oqaatsitigut 

assigiinngitsoqarneranut 

tunngatillugu sumiiffinni 

toqqakkanik sinniisoqartitsinissaq 

qulakkeerniarneqarnersoq? 

 

Siunnersuummi 

allanngortitsinissanut 

tunngavissiinngilaq 

 

Ataatsimut Kalaallit 

Nunaannik 

ilisimasaqarnissap 

qulakkeernissaa 

aalajangersakkatigut 

siunertarineqarpoq.  

 

Taamaalilluni Nunat 

Aqqinik Aalajangiisartut 

Kalaallit Nunaanni 

sumiiffinni tamani aamma 

sumiiffinni 

aalajangersimasuni 

oqaatsitigut 

assigiinngissutsinut 

sinniisuunissaat 

oqaasertaliunneqartuni 

siunertarineqanngilaq.  

 

Sumiiffinni najugaqartut 

nunat aqqinik katersinerni, 

nalunaarsuinerni 

akuersissuteqarnernilu 

massakkut 

peqataatinneqartorujus-

suupput, periuserineqartullu 

taassuma ingerlaannarnissaa 

ilimagineqarpoq.  

10.3 NUKAKA Siunnersuummi § 5-imi, imm. 4-mut 

tunngatillugu apeqqutigineqarpoq 

pinerluuteqarnermut 

pasitsaassaqarneq unnerluussinerlu 

imminni naammannersut imaluunniit 

eqqartuussisoqaqqaartassanersoq 

ilaasortaajunnaarsitsisoqarniarpat.  

Siunnersuummi 

allanngortitsinissanut 

tunngavissiinngilaq.  

 

Soorlu siunnersuummut 

nassuiaatini 

erseqqissarneqartoq 

 matumani pinerluttuliornerit 

qanoq sakkortutigineri 

apeqqutaallutik pineqartup 

pisariaqartumik 

tatigineqarneranik 

innarliisinnaasut 

pineqarput.  

 

Matumanilu tamatumunnga 

atatillugu pinerluttuliornerit 

qanoq sakkortutigineri 

pisimanerilu pineqarput, 

tassalu pasitsaassaqarneq 

unnerluussinerlu matumani 

naammassanersut.  

Unnerluutiginnittoqarsimap

pat, tamanna ersersitsivoq, 

pasitsaassineq 

tunngavissaqartoq, 

tamannalu naliliinermi 

pingaartillugu 

isiginiarneqarsinnaavoq.  

10.4 NUKAKA Nunat Aqqinik Aalajangiisartunut 

inassuteqarnissaq sioqqullugu 

pinerluuteqarsimannginnermut 

uppernarsaammik piniartarneq 

iluaqutaassanersoq tusarniaanermi 

illuatungerisamit 

apeqqutigineqarpoq.  

 

Siunnersuummi 

allanngortitsinissanut 

tunngavissiinngilaq. 

 

Aalajangiisartut suliaat 

qiviassagaanni 

pinerluuteqarsimanermut 

uppernarsaammik 

piniartarneq pisariaqartutut 

Naalakkersuisut 

isiginngilaat.  

10.5 NUKAKA Siunnersuummi § 12-imut 

tunngatillugu NUKAKA 

isumaqarpoq ataatsimiinnerit 

ataatsimut matoqqasumik 

ingerlattarnissaannut 

tunngavilersuilluartoqartariaqartoq.  

Takorloorneqarsinnaavoq 

ataatsimiinnerit nalinginnaasumik 

ammasumik ingerlanneqartassasut, 

Siunnersuummi 

allannguinissanut 

tunngavissiinngilaq. 

 

Soorlu nassuiaatini 

taaneqareersoq 

kissaatiginarpoq suliat 

avataanit sunnerneqarani 

aalajangiisartunit 



 

14 

 

aalajangiisartunulli ilaasortat 

oqaaseqarsinnaatitaallutillu 

taasisinnaatitaallutik.  

 

suliarineqartassasut, 

aalajangiisartullu 

kiffaanngissuseqarlutik 

suliat pillugit 

oqallissinnaasariaqartut.  

Tamat 

takunnissinnaanissaat 

eqqarsaatigalugu 

ataatsimiinnerni 

oqaluuserisassat 

imaqarniliornerillu tamanut 

saqqummiuttarnissaat 

tulluartutut isigineqarpoq.  

Aappassaanik tusarniaaneq: 

11 Aatsitassanut 

Ikummatissanullu 

Naalakkersuisoqar-

fik 

Siunnersuummut 

Oqaaseqaateqanngilaq. 

Siunnersuummi allanngui-

nissanut tunngavissiinngi-

laq. 

12 Ilaqutariinnermut, 

Naligiissitaanermut 

Isumaginninner-

mullu 

Naalakkersuisoqar-

fik 

Siunnersuummut 

oqaaseqaateqanngilaq. 

Siunnersuummi 

allannguinissanut 

tunngavissiinngilaq. 

13.1 Qeqqata Kommunia Kommunip naleqquttuutippaa inatsip 

ullutsinnut malinnaatinneqarnissaa. 

Siunnersuummi 

allannguinissanut 

tunngavissiinngilaq. 

13.2 Qeqqata Kommunia Kommuni pissusissamisoortutut 

isigaa nunat aqqi nunatsinni nunat 

assingini ikkussorneqartariaqartut 

Asiap qarasaasiani quppersagaani 

(nunagis.gl) ingerlaavartumik aamma 

nunami sumiluunniit Kalaallit 

Nunaanni.  

Siunnersuummi 

allannguinissanut 

tunngavissiinngilaq. 

 

Siunnersuummi § 2, imm. 1 

nr. 4 naapertorlugu Nunat 

Aqqinik Aalajangiisartut 

suliassaraat 

suliarisassallugit, 

paasissutissiissutigisassallu

git tamanullu 

takusassiarisassallugit nunat 

aqqinut takussutissiat.  

 

Soorlu oqaaseqaatini 

nalunaarneqartoq 

aalajangersagaq 

tunngaveqarpoq 

malittarisassani 

atuuttooreersuni Nunat 

Aqqinik Aalajangiisartut 

suliarisassagaat 

takussutissiat nunat aqqinut 

tunngatillugu. Nutaatut 

siunnersuummi 

erseqqissarneqarpoq 

Aalajangiisartut aamma 

takussutissiat pineqartut 

paasissutissiissutigisassa-

gaat tamanullu 

saqqummiullugit.  

14.1 Nunat Aqqinik 

Aalajangiisartut 

 

Nunat Aqqinik Aalajangiisartut 

inassutigaat siunnersuummi kapitali 

3-mi, § 4 Asiap 

inassuteqartussaanera 

Aalajangiisartuni ilaasortassanik 

allanngortinneqassasoq ICC 

inassuteqartartunngorlugu Nunat 

Aqqinik Aalajangiisartunut 

ilaasortassanik. Siunnersuummut 

tunngavilersuutit ilagaat Asiaq 

nunamik uuttortaasartuummat nunat 

assiliortuullunilu, annerusunillu 

nunat aqqinut tunngasunik 

ilisimasaqartuunani. ICC-ip 

tamatumani piginnaaneqarnerunera 

Nunat Aqqinik Aalajangiisartunut 

ilaasortassanik inassuteqartartussatut 

tassaavoq nunat aqqi nunatsinni 

naggueqatittalu najugaqarfiini 

assigiiaarnerulersinnaammata, ICC-

llu ilisimalluarmagu kikkut nunat 

aqqinik ilisimasaqartuunersut.  

Siunnersuummi 

allannguinissanut 

tunngavissiinngilaq. 

 

Naalakkersuisut 

isumaqarput Asiaq nunamik 

uuttortaasarnermik nunap 

assiliortarnermillu 

suliaqarnermigut 

saneqqunneqarsinnaanngit-

sumik nunatsinni nunat 

aqqinut ilisimasanik 

sumiiffinni pineqartut 

sumiinnerinut 

paasissutissanik 

tunngaviusunik katersisoq. 

Tassuuna aamma 

katersorneqarput 

ilisimasassat inuit 

sumiiffinnut ilisimasaqartut 

nunatsinni pillugit.  

Tassuunalu 

oqaatigineqassaaq 

piumasaqaataanngimmat 

inuit inassutigineqartartut 

Asiami 

atorfeqartuusarnissaat.  

Siunnersuummi § 4, imm. 3 

naapertorlugu Nunat 

Aqqinik Aalajangiisartut 

ataatsimut pigissavaat 

ilisimasat nunap sumiiffii, 

oqaluttuassartaa aamma 

kulturia.  

Naalakkersuisut 

isumaqarput Asiaq 

inassuteqartartutut allat 

peqatigalugit piginnaasanik 

pingaaruteqartunik 

ataatsimut pigisaqartoq, 

ilisimasatigut aamma 

tigussaasutigut, 

tunngavissiisunik suli 

Kalaallit Nunaanni Nunat 

Aqqinik Aalajangiisartunut 

qinigassanik 

pitsaanerpaanik 

peqarnissaa.  

 

Naalakkersuisullu aamma 

maluginiarpaat ICC 

nammineq 

kissaateqarsimanngitsoq 

inassuteqartartuunissamik, 

aammalu Asiaq 

iluarisimaarinnilluni 

oqaaseqartoq 

inassuteqartartunngornissa

minut.  

14.2 Nunat Aqqinik 

Aalajangiisartut  

Nunat Aqqinik Aalajangiisartut 

siunnersuutigaat Nunat Aqqinik 

Aalajangiisartut siulittaasup 

tullissaanik toqqaasassasut, 

aalajangiisartut siulittasussaminnik 

toqqaaneranni, tamannalu 

inatsimmut ilanngunneqassasoq. 

Siunnersuummi tassani pineqarpoq 

kapitali 3, § 4, imm. 5 (eqqortumik § 

4, imm. 5., aaqqissuisumeersoq).  

Siunnersuummi 

allannguinissanut 

tunngavissiinngilaq. 

 

Siunnersuummi 

aalajangersagaq § 4, imm. 5 

ikkunneqarpoq 

qularnaarniarlugu inatsimmi 

Nunat Aqqinik 

Aalajangiisartut namminneq 

siulittaasussaminnik 

qinersisarnissaat, 

oqartussallu allat taanna 

suliassarinngikkaat, soorlu 

Naalakkersuisut.  

 

Naalakkersuisut 

isumaqarput § 4, imm. 5-

imi namminermi 

paasineqarsinnaasoq Nunat 

Aqqinik Aalajangiisartut 

nammineq siulittaasup 

tullissaa qinertassagaat, 

Aalajangiisartut nammineq 

isumaqarunik siulittaasoq 

tulleqassasoq.  

Aalajangersakkallu 

taamaasilluni Nunat 

Aqqinik Aalajangiisartut 

akornusinngilai 

inissitsiternerminni aamma 

siulittaasup tullissaanik 

qinersisinnaanerannik.  

Naalakkersuisut 

taamaasillutik 

pissutissaqartinngilaat 

oqaasertaliineq 

allanngortissallugu.  

14.3 Nunat Aqqinik 

Aalajangiisartut  

Nunat Aqqinik Aalajangiisartut 

inassutigaat kukkusumik nutsigaq 

kalaallisuuani iluarsineqassasoq.  

Tassani pineqarpoq kapitali 2-mi § 2, 

nr. 4, allassimasoq ”nalunaarsuutit”, 

allassimassallunili ”nalunaarsukkat”. 

Siunnersuummi 

allannguinissamut 

tunngavissiinngilaq.  

 

Kalaallisuuani oqaaseq 

”nalunaarsuutit” 

allanngortinneqarpoq 

imaalillugu:  

”nalunaarsukkat” 

siunnersuummi 

oqaaseqaatinilu. 

15 ICC Siunnersuummut 

Oqaaseqaateqanngilaq. 

Siunnersuummi 

allannguinissanut 

tunngavissiinngilaq. 

16 Asiaq Asiaq ilaliivoq inatsisissatut 

siunnersuummi aalajangersakkamik 

allannguinermut, Nunat Aqqinik 

Aalajangiisartut katitsigaanerannut 

atatillugu, Asiaq 

siunnersuutigineqarmat 

Siunnersuummi 

allannguinissanut 

tunngavissiinngilaq. 

inassuteqartartutut nutaatut.  

 

Asiaq tamatuma saniatigut allanik 

oqaaseqaateqanngilaq.  

 

 

Inatsisissatut siunnersuummi aalajangersakkanut ataasiakkaanut nassuiaatit 

 

§ 1-imut  

 

Imm. 1-imut. 

Aalajangersagaq nutaajuvoq.  

 

Nunat Aqqinik Aalajangiisartut sooq pilersinneqarneqarsimanerannik inatsisip atuuffiata 

aalajangersarneqarnissaa naleqquttutut isigineqarpoq.  

 

Tassani takuneqarsinnaavoq Nunat Aqqinik Aalajangiisartut pilersinneqarneranni siunertat 

pingaarnerit pingasuusut. Siullermik nunat aqqisa nalunaarsorneqarnissaat 

qulakkeerneqassaaq. Aappassaatut nunat aqqi pillugit siunnersuisarneq paasissutissiisarnerlu 

qulakkeerneqassapput oqartussaallunilu aternik atortussanngortitsisarneq pingajussaattut 

qulakkeerneqassalluni. Siunertat taakku immikkut tamarmik siunnersuutip § 2-ani Nunat 

Aqqinik Aalajangiisartut suliassaannik naatsorsuinermi annertunerusumik nassuiarneqarput.  

 

”Oqartussaalluni atortussanngortitsisarneq” imatut paasisassaavoq, aternik 

atortussanngortitsinerit pisortatigoortumik aalajangersagassaasut, aalajangiinerillu 

assortorneqarsinnaanngitsut taamaallaallu Nunat Aqqinik Aalajangiisartunit 

allanngortinneqarsinnaasut.  

 

Imm. 2-mut 

Pissusissamisoortinneqarpoq erseqqissassallugu Nunat Aqqinik Aalajangiisartut 

Namminersorlutik Oqartussat ataanni ingerlatsiviummata. Taamatut inissisimanermikkut 

Nunat Aqqinik Aalajangiisartut Naalakkersuisuniit ilitsersorneqartarnissap ataani 

inissisimapput. Ilitsersorneqartarnissalli killilersunngilaa pisinnaatitaaneq inatsimmi 

aalajangiisartunut tunngatillugu aalajangersarneqartoq. 

 

Aalajangersakkami oqaaseqatigiit aappaat inatsisitigut inissisimanermi nutaajuvoq, 

pisortatigulli ingerlatsinermi atortussanngortitsinermik aalajangersakkanik taassuma 

assinginik ingerlatitseqqiinerulluni. Aalajangersagaq siammasinneruvoq, tassanilu pineqarpoq 

Nunat Aqqinik Aalajangiisartut tamakkiisumik ingerlatsinerat, taamalu maannamut 

periaasiusimasutut atortussanngortitsisarneq kisimi pineqarani. Tamatumunnga 

tunngavilersuutigineqarpoq suliassat sullissivimmit pisariaqartinneqartumik 

piginnaasaqarfiusumit taamaallaat isumagineqartarnissaanik kissaateqarnerup 

qulakkeerniarneqarnera. Nunat Aqqinik Aalajangiisartut siunnersuummi § 2, imm. 3 

naapertorlugu suliassat aalajangersimasut suliarineqarnissaannut aalajangersimasumik 

suligasuartussanik ataatsimiititalianik, suleqatigiissitalianik komiténilluunniit Nunat Aqqinik 

Aalajangiisartut ilaasortaannik imaluunniit peqataasussanik avataaneersunik immikkut 

piginnaasalinnik inuttaqartunik pilersitsisinnaanerat tamatumani 

akornutissaqartinneqanngilaq.   

 

§ 2-mut 

 

Imm. 1-imut. 

Aalajangersakkami allassimavoq Nunat Aqqinik Aalajangiisartut suliassaat inatsisitigut 

pisussaaffiligaasut. Suliassat taakku saniatigut Naalakkersuisut imm. 2 naapertorlugu Nunat 

Aqqinik Aalajangiisartut suliassanut taakkununnga atatillugu allanik suliakkiisinnaapput.  

 

Suliassat malittarisassanik atuuttunik ingerlatitseqqiinerupput.  

 

Nr. 1 Kalaallit Nunaanni nunap aqqinik katersisussaatitaanermik, 

nalunaarsuisussaatitaanermik atortussanngortitsisinnaanermillu ingerlatitseqqiineruvoq, 

aqqusernilli illoqannginnersallu aqqi minillugit. Allanngortitaqartoqarporli, tassa ”tassunga 

ilanngullugu allattaaseq naalisaanerillu” peerneqarmata. Tassunga taarsiullugu 

siunnersuummi § 3 innersuussutigineqarpoq, tassani imm. 1-imi aalajangersarneqarluni nunap 

aqqanik atortussanngortitsinermi nunap aqqata pisortatigoortumik kalaallisut allattaatsimut 

qaqugukkulluunniit atuuttumut naapertuunnissaa Nunat Aqqinik Aalajangiisartut 

qulakkiissagaat, tassunga ilanngullugit nunat aqqinut tunngatillugu pingaarnertut tunngavissat 

aalajangersarneqarnissaat aamma nunat aqqinik atortussanngortitsisarnermut najoqqutassiat 

Nunat Aqqinik Aalajangiisartunit aalajangersarneqartarnissaat. § 3, imm. 2-mi 

aalajangersarneqarpoq Nunat Aqqinik Aalajangiisartut isumaqarunik nunap aqqa 

allattaatsimut sukkulluunniit atuuttumut uniuuttoq pissutsit immikkut ittut tunngavigalugit 

atortussanngortinneqartariaqartoq Nunat Aqqinik Aalajangiisartut tamanna Oqaasiliortunut 

akuerisassanngorlugu saqqummiutissagaat. Tamatuma nassataanik nunat aqqinik 

allattarnermik aalajangersaanissamut piginnaatitaaffik Nunat Aqqinik Aalajangiisartuniit 

Oqaasiliortunut nuunneqarpoq, piumasaqaataavorli nunat aqqi pillugit allattaatsimut 

pingaarnertut tunngavinnik Oqaasiliortut aalajangersaasimassasut allattaaserlu pissutsit 

immikkut ittut tamatumunnga tunngavissaqartitsippata nalilersueqqissaareernerup kingorna 

saneqqunneqarsinnaasoq.  

 

Aqqusernit illoqannginnersallu aqqi Nunat Aqqinik Aalajangiisartut piginnaatitaaffiinut 

maannamut ilaatinneqanngillat. Tamatumunnga tunngavilersuutigineqarsimavoq kommunit 

namminneq aqutsinerannut tamatuma naapertuunnerpaajunera.  

 

Nr. 2 nutaajuvoq. Tassani aalajangersarneqarpoq nunat aqqinik akuersisarnermut 

tunngavinnik Nunat Aqqinik Aalajangiisartut aalajangersaassasut taakkulu avammut 

saqqummiutissagaat. Tunngavinnik aalajangersaanermi siunertaavoq akuersisarnerup suna 

tunngavigalugu pisarnerata erseqqissaatiginissaa. Tamanna nunat aqqinik ataasiakkaanik 

atortussanngortitsinissamut Nunat Aqqinik Aalajangiisartut namminneq isummernissaannut 

ikiuutaassaaq aamma nunat aqqi ataasiakkaat sooq taamatut atserneqarsimanersut 

innuttaasunit paasisaqarfigineqarnerussallutik.  

 

Innuttaasut tunngavinnik aalajangerneqartunik qaqugukkulluunniit paasisaqartarnissaat 

avammut saqqummiussisarnissamik piumasaqaat aqqutigalugu qulakkeerneqassaaq.  

 

Nr. 3 kommunalbestyrelsit tusarniaavigineqartarnermikkut peqataatinneqartarnissaat pillugu 

malittarissanik atuuttunik tunngaveqarpoq. Aalajangersakkami nutaatut 

aalajangersarneqarpoq Nunat Aqqinik Aalajangiisartut kommunalbestyrelsit 

oqaaseqaateqartereernerisigut nunat aqqinik akuersisarnermut suleriaatsinik suliaqassasut. 

Tamatumunnga peqatigitillugu nunat atissaattut siunnersuutit nutaat kommunalbestyrelsimut 

oqaaseqarfigisassanngorlugit saqqummiunneqartarnissaanik piumasaqaat maannamut atuuttoq 

atorunnaarsinneqarpoq. Tamatumunnga tunngaviusoq paasisaqarfigerusukkaanni 

siunnersuummut nassuiaatit nalinginnaasut innersuussutigineqarput. Atortussanngortitsinerit 

ataasiakkaat pinnagit nunat aqqinik akuersisarnermut tunngatillugu kommunit 

peqataatinneqartarnissaat allannguinermi taamaalilluni qulakkeerneqassaaq.  

 

Nr. 4 Nunat Aqqinik Aalajangiisartut nunat aqqinik nalunaarsuusiornissaat pillugu 

nalunaarummi malittarisassanik atuuttunik tunngaveqarpoq. Nalunaarsukkat taakku Nunat 

Aqqinik Aalajangiisartut ingerlateqqittassagaat avammullu saqqummiuttassagaat nutaatut 

erseqqissarneqarpoq. Innuttaasut taakkuninnga ilisimasaqalernissaasa pingaaruteqarnera 

erseqqissarniarlugu taamaaliortoqarpoq.  

 

Ingerlatitseqqiisarneq imatut paasineqassaaq, avammut saqqummiinerup saniatigut nunat aqqi 

atuuttut pillugit innuttaasunut assigiinngitsutigut ilisimatitsissuteqartarnissaq Nunat Aqqinik 

Aalajangiisartut aamma qulakkiissagaat. Tamanna assersuutigalugu pisinnaavoq immikkut 

saqqummersitaqarnikkut, oqalugiaateqarnikkut, saqqummersitsinikkut aamma radiumi tv-

miluunniit aallakaatitsinikkut. 

 

Nr. 5 ilitsersuisussaatitaaneq pillugu Inatsisartut inatsisaanni nalunaarutaannilu 

malittarisassanik atuuttunik tunngaveqarpoq. Siunnersuisussaatitaaneq, 

ilitsersuisussaatitaaneq aamma nunat aqqi pillugit apeqqutit pillugit oqartussanut 

innuttaasunullu qaammarsaasussaatitaaneq maannakkut erseqqissarneqarput. Tamanna 

periuserineqartunik katersuineruvoq.   

 

”Nunat aqqi pillugit apeqqutit” tassaasinnaapput apeqqutit tamanut tunngasut aamma nunat 

aqqi pillugit apeqqutit aalajangersimasut.  

 

Nr. 6 suliffeqarfinnik inunnillu nunat aqqinik atortussanngortitanik saqqummiussisartunik  

imaluunniit nunat atissaannik innersuussuteqartartunik suleqateqarnissamik malittarisassanik 

atuuttunik  tunngaveqarpoq. Nunat Aqqinik Aalajangiisartut Oqaasiliortunik oqartussanillu 

aamma suleqateqartarnissaat nutaatut aalajangersarneqarpoq. Oqaasiliortut eqqarsaatigalugit 

nunat aqqinik allattaatsimut tunngatillugu tamanna immikkut naleqquppoq, Oqaasiliortunilli 

suleqateqarneq Nunat Aqqinik Aalajangiisartut taakku marluk suliassanik suliarinnittarnerisa 

pitsanngorsarnissaannut ataatsimut isigalugu naleqquttuusutut aamma isigineqarpoq. 

Oqartussanik suleqateqarneq assersuutigalugu tassaasinnaavoq kommuninik suleqateqarneq. 

 

Nr. 7 nunani allani, taakkununnga ilanngullugit Issittumi Nunanilu Avannarlerni 

suliaqarfinnik assingusunik suleqateqartarneq pillugu malittarisassanik atuuttunik 

tunngaveqarpoq. Assersuusiornerup peerneqarnissaa naleqquttutut isigineqarpoq, tassa nunat 

sorliit suleqatiginissaasa naleqqunnerunerat Nunap Aqqinik Aalajangiisartut namminneq 

naliligassaattut isumaqarfigineqarmat.  

 

Imm. 2-mut 

Aalajangersagaq nutaajuvoq. 

 

Suliassanut inatsisitigut pisussaaffiligaasunut atatillugu Nunat Aqqinik Aalajangiisartut 

allanik suliakkerneqarsinnaanerat siunertamut naapertuuttoq isumaqartoqarpoq. Oqaatsip 

”atatillugu” nassataanik suliassat pineqartut tassaapput suliassanut Nunat Aqqinik 

Aalajangiisartunut isumagisassanngortinneqarsimasunut atatillugit suliassat.  

 

Imm. 3-mut 

Aalajangersakkamut tunngavigineqarput suliassat immikkut ittut naammassineqartarnissaat 

anguniarlugu Naalakkersuisut ataatsimiititaliamik pilersitsisinnaanerat pillugu malittarisassat 

nalunaarummi aalajangersarneqarsimasut. Aalajangersagaq ataatsimiititalianik il. il. 

pilersitsinissamut piginnaatitsissutip Nunat Aqqinik Aalajangiisartunut nuunneqarnissaanut 

allanngorteqqullugu siunnersuutigineqarpoq. Tamatumunnga tunngavilersuutigineqarpoq 

Nunat Aqqinik Aalajangiisartut namminneq nalilersinnaalluarnerugaat ataatsimiititaliamik 

pilersitsinissaq qanoq pisoqarneratigut siunertamut naapertuuttuunerunersoq.  

 

Suliassat aalajangersimasut suliarineqarnissaannik oqaaseqarnikkut takutinniarneqarpoq 

ataatsimiititaliat il.il. ataavartut pineqanngitsut. Taamatut suliassat suliarineqarnissaannut 

ataatsimiititaliorneq Nunat Aqqinik Aalajangiisartut akisussaaffeqarunnaarnerannik 

kinguneqassanngilaq, tassa piginnaatitaaffimmik siammaaneq pineqarmat.  

 

§ 3-mut 

 

Imm. 1-imut. 

Aalajangersagaq nutaajuvoq.  

 

Aalajangersakkamut tunuliaqutaasoq tassanilu siunertaq pillugit nassuiaatit nalinginnaasut 

siunnersuummilu § 2-mut nassuiaatit innersuussutigineqarput.  

”Pisortatigoortumik kalaallisut allattaaseq aalajangersarneqartoq” Oqaasiliortut pillugit 

Inatsisartut inatsisissaattut siunnersuut naapertorlugu Oqaasiliortunit aalajangersarneqassaaq. 

Siunnersuut siunnersuummut matumunnga peqatigitillugu saqqummiunneqarpoq. 

 

Oqaasertaliussami ”tassunga ilanngullugit nunat aqqinut tunngaviit pingaarnerit 

aalajangersarneqartut” naatsorsuutigineqarpoq tunngaviit pingaarnerit taamaattut 

Oqaasiliortut aalajangersassagaat. Tamannami aamma Oqaasiliortut pillugit Inatsisartut 

inatsisissaattut siunnersuummi erseqqissumik aalajangersarneqarpoq. Kalaallit Nunaanni 

Nunat Aqqinik Aalajangiisartunut tamanna pillugu isumasiuereernermi tunngaviit 

pingaarnerit taakku aalajangersarneqarnissaat matumani erseqqissarneqarpoq. ”Nunat aqqinik 

akuersisarnermut tunngaviit aalajangiisartunit aalajangersarneqartut” tassaapput tunngaviit 

siunnersuummi § 2, imm. 1, nr. 2 naapertorlugu aalajangiisartunit aalajangersarneqartussat. 

Tunngaviit taakku iluanni aamma atortussanngortitsisarnissaq innersuussutigalugu tamanna 

qulakkeerneqassaaq.  

 

Imm. 2-mut 

Aalajangersagaq nutaajuvoq. 

 

Aalajangersakkamut tunuliaqutaasoq tassanilu siunertaq pillugit nassuiaatit nalinginnaasut 

siunnersuummilu § 2-mut nassuiaatit innersuussutigineqarput.  

 

”Pissutsit immikkut ittut” assersuutigalugu tassaasinnaapput nunat aqqi sumiorpaluutinit 

allanit pinngortut, taamaammallu allattaaseq qaqugukkulluunniit aalajangersarneqartoq 

malillugu allakkaanni paatsuunganartortaqaratarsinnaallutik.  

 

§ 4-mut 

 

Imm. 1-imut. 

Aalajangersakkami Nunat Aqqinik Aalajangiisartut katitigaanerat aalajangersarneqarpoq, 

tassunga ilanngullugit ilaasortat qassiunissaat ilaasortallu qanoq toqqarneqartarnissaat.  

 

Nunat Aqqinik Aalajangiisartunut maannamut ilaasortaasut tallimat Naalakkersuisunit 

toqqarneqarput. Pisortat, suliffeqarfiit kattuffiillu inatsimmi taaneqartut 

inassuteqareernerisigut ilaasortat toqqarneqartassasut nutaatut aalajangersarneqarpoq.  

 

Nunatta Katersugaasivia Allagaateqarfialu suliffeqarfittut oqaluttuarisaanermik kulturimillu 

ilisimannittuusoq oqartussaasutut inassuteqartartussaavoq.  

 

Ilisimatusarfik ilanngunneqarpoq ingerlatsivittut inassuteqartartutut qularnaarumallugu Nunat 

Aqqinik Aalajangiisartut ilisimatuussutsimit piginnaanernik sulinerminni piginnaasanik 

atugassaqarnissaat.  

Soqutigisaqartut sinneri pingasut inassuteqartartutut nalunaarneqarput, kissaatigineqarmata 

summiffinnit ilisimasat pigineqartut ilanngunneqarnissaat. 

 

Nr. 3-mut tunngatillugu ilaasortassap pineqartup toqqarneqarnissaa kommunit 

ataqatigiissassavaat. Kommunit ataatsimoorlutik inassuteqarnissaq 

isumaqatigiissutigisinnaanngippassuk kommunit toqqarneqarsinnaasutut inassutigisaasa 

akornanni Naalakkersuisut namminneq toqqaassapput.  

 

Piginnaasanut tunngasumik piumasaqaatit siunnersuummi § 4, imm. 4-mi pineqartut 

tunngavigalugit inassuteqartussat kattuffiit / peqatigiiffiit aamma ingerlatsiviit 

inassutigineqartunut ataasiakkaarlugit tunngavilersussavaat piginnaasat suut 

inassutigineqartumit pigineqartut naatsorsuutigineqarnersut. Naalakkersuisut nutaamik 

inassuteqartoqarnissaanik piumasaqarsinnaapput, nalilerneqarpat inassutigineqartup 

piginnaasanut piumasaqaatit naammassinngikkai.  

 

Imm. 2-mut 

Aalajangersagaq nutaajuvoq. 

  

Aalajangersagaq isigineqassaaq ataqatigiissitsilluni inassutigineqartut Nunat Aqqinik 

Aalajangiisartuni ilaasortanik toqqaanermi Angutit arnallu naligiissitaanissaat pillugu 

Inatsisartut inatsisaanni nr. 3, 29. november 2013-imeersumi malittarisassat naapertorlugit 

ingerlanneqartussaammat. Taamaasilluni kattuffinnit / peqatigiiffinnit inglerlatsivinnillu 

inassuteqarnermi angut aamma arnaq innersuunneqassapput.  

 

Imm. 3-mut 

Aalajangersagaq nutaajuvoq 

 

Aalajangersakkap inissippai piginnaasanut tunngatillugu piumasaqaatit, Nunat Aqqinik 

Aalajangiisartunut ataatsimut atuuttut. Tamatuma assigaa ilaasortat ataasiakkaarlutik 

naatsorsuutigineqanngitsut piginnaanerit tamaasa aalajangersakkami pineqartut pigissagaat. 

Sumi najugaqarnissamut piumasaqaat aalajangerneqarpoq kissaatigineqarmat oqaatsit 

namminneq atuuffigisaanni sumiiffimmi aallaaveqarnissaq, Nunap Aqqinik Aalajangiisartut 

inissisimaffigisaanni. 

 

Imm. 4-mut 

Aalajangersagaq nutaajuvoq 

 

Naalakkersuisut toqqaanerminni qularnaartussaavaat toqqarneqartut ilisimasaqarfigissagaat 

pissutsit ilaat arlaqartulluunniit siunnersuummi § 4, imm. 3-mi eqqaaneqartut, taamaasillutillu 

piumasaqaatinik naammassinneqataallutik, aalajangiisartut ataatsimut ilisimasaat 

eqqarsaatigalugit. 



 

24 

 

 

Imm. 5-imut 

 

Aalajangersagaq malittarisassamik atuuttumik ingerlatitseqqiineruvoq. Taamaattumik 

pissusissamisoortinneqarpoq Nunat Aqqinik Aalajangiisartut siulittaasuattut 

piukkunnarnerunersoq Nunat Aqqinik Aalajangiisartut namminneq nalilertassagaat.  

 

§ 5-imut 

 

Imm. 1-imut. 

Aalajangersagaq malittarisassanik atuuttunik ingerlatitseqqiineruvoq. 

 

Piffissami toqqagaaffimmi Nunat Aqqinik Aalajangiisartut sulinerannut tunngatillugu 

ataavartumik sulisoqarnissaa qulakkeerniarlugu aalajangerneqartoq aalajangersakkami 

allaqqavoq.  

 

Imm. 2-mut 

Aalajangersagaq nutaajuvoq. 

 

Ilaasortat qinigaaffinni arlalinni toqqagaasinnaanerat qulakkeerniarlugu aalajangersakkami 

periarfissiisoqarnera ataavartumik sulinissaq aalajangiisartunilu pitsaanerpaanik 

piginnaasaqartoqarnissaanik qulakkeerinninnissamik kissaateqarneq tunngavigalugit 

aalajangersagaq aamma isigineqassaaq. 

 

Imm. 3-mut 

Aalajangersagaq nutaajuvoq.  

 

Aalajangersakkap siunertaraa qularnaassallugu Nunat Aqqinik Aalajangiisartut sukkulluunniit 

tamarmiusarnissaat. Ilaasortamik nutaamik toqqaaneq pisinnaassaaq inassuteqaatit 

ilaasortassanik siullernik toqqaanissamut tunngavigalugit. Naalakkersuisut aamma tamanna 

pissusissamisoortinneqarpat pisariaqarpalluunniit Aalajangiisartut suiaassutsikkut 

naligiinnissaat isiginiarlugu kattuffiit / peqatigiiffiit ingerlatsiviillu qinnuigisinnaavaat 

ilaasortassanik nutaanik inassuteqaqqullugit.  

 

Oqaaseqatigiit appaat siunertaqarput qularnaassallugu Aalajangiisartut sukkulluunniit 

piginnaasanik inatsimmi pineqartunik peqarnissaat, ilaasortallu nutaat aamma piginnaanernik 

pigisaqarnissaat Aalajangiisartut ataatsimut isigaluni pigisassaannik.  

 

Oqaaseqatigiit kingulliit siunertaqarput qularnaassallugu sukkulluunniit Aalajangiisartuni 

ilaasortassanik nutaanik toqqaanerni ataatsimut toqqaasoqartarnissaa, atuuffiup naanerani.  

 

Imm. 4-mut 

Aalajangersagaq nutaajuvoq. 

 

Aalajangersakkap nassataanik ilaasortamik soraarsitsineq taamaallaat pisassaaq ilaasortap 

toqqagaaffimminik ingerlatsinera ima naammaginanngitsigippat nalinginnaasumik 

mianersuaalliornertut isigineqarsinnaalluni. Aalajangersagaq tamatuma kinguneranik 

assersuutigalugu Nunat Aqqinik Aalajangiisartut sulinerannut peqataanngippallaartarnikkut 

killeqartumilluunniit peqataasarnikkut imaluunniit ilaasortap iliuusai allatigut Nunat Aqqinik 

Aalajangiisartut soqutigisaannut akerliusut uppernarsarneqarpat atorneqarsinnaavoq. 

 

Oqaasertaliussaq ”allatigut” tassaasinnaapput suliani ilaasortap piginnaasaqarfiginngisamini 

akuliunnermigut pisinnaatitaaffimminik qaangiinera. Aamma pissutsit Nunat Aqqinik 

Aalajangiisartut suliaasa avataaniittut ilaasortap tunuartinneqarnissaanut 

piumasaqaateqarnermut tunngaviusinnaapput. Assersuutigalugu taaneqarsinnaapput 

pinerlunnerit, suuneri malillugit Nunat Aqqinik Aalajangiisartunut ilaasortat sinnerinit 

inuiaqatigiinniillu pisariaqartumik tatigineqarunnaarnermik kinguneqartut.  

 

§ 6-imut 

 

Aalajangersagaq nutaajuvoq, maannamulli periaaseq assigalugu.   

 

Akissarsiat pillugit inatsit malillugu ilaasortat aningaasarsiaqartinneqartussaanerisa 

erseqqissaaffigineqarnissaa siunertamut naapertuuttutut isigineqarpoq.  

 

§ 7-imut 

 

Imm. 1-imut. 

Aalajangersagaq nutaajuvoq, maannamulli periaaseq assigalugu.  

 

Nunat Aqqinik Aalajangiisartut aningaasalersugaanerat aalajangersakkami 

aalajangersarneqarpoq. Nunat Aqqinik Aalajangiisartut sulinerat Nunatta karsianit 

aningaasalersorneqarpoq. 

 

Nunat Aqqinik Aalajangiisartut isertitsissutaasartunik suliaqarnissamut 

periarfissaqarsinnaanerat naleqqutinngitsutut isigineqarpoq, tassa Nunat Aqqinik 

Aalajangiisartut suliassaqarfiannut suliassaannullu tunngatillugu tamanna soqutigisat 

aporaannerannik kinguneqarsinnaammat. Taamaammat isertitsissutaasartunik 

suliaqarsinnaaneq inatsisitigut ammaanneqanngilaq.  

 

§ 8-mut 

 

Aalajangersagaq nutaajuvoq, maannamulli periaaseq assigalugu.  

Nunat Aqqinik Aalajangiisartut suliassami kisitsisissatut siunnersuutaat susassaqarfinnut 

pingaarnernut agguataarneqarsimasoq Naalakkersuisunit takuneqarsinnaanngorlugu 

missingersuutinut siunnersuut ilusilersorneqassaaq. Aningaasartuutissanut missingersuusiat 

tapiissutissatullu siunnersuutit ukiup tullissaanut Aningaasanut Inatsisissap suliarineqarnerani 

piffissaagallartillugu ilanngunneqarnissaat anguniarlugu Naalakkersuisunut 

saqqummiunneqartassapput.  

 

§ 9-mut 

 

Imm. 1-imut. 

Aalajangersagaq nutaajuvoq, maannamulli periaaseq assigalugu.  

 

Namminersorlutik Oqartussani immikkoortortaqarfiit allat assigalugit ukioq aningaasanut 

inatsiseqarfiusoq Nunat Aqqinik Aalajangiisartut malissagaat aalajangersakkami 

aalajangersarneqarpoq. Taamatuttaaq naatsorsuusiortarnermi periuserineqartoq Nunat 

Aqqinik Aalajangiisartut malissavaat. Tamatumunnga sulinermi pisortatigullu ingerlatsinermi 

isiginiagassat pissutaapput.  

 

Imm. 2-mut 

Aalajangersagaq nutaajuvoq, maannamulli periaaseq assigalugu.  

 

Nunat Aqqinik Aalajangiisartut naatsorsuutaat Kalaallit Nunaanni Namminersorlutik 

Oqartussat kukkunersiuisoqarfiannit kukkunersiorneqartarnissaat aalajangersakkatigut 

aalajangersarneqarpoq. Naatsorsuutit taamaalillutik Namminersorlutik Oqartussat 

immikkoortortai allat assigalugit nakkutigineqarput. Matumani avataanit 

kukkunersiuisoqartarneq pineqarpoq. 

 

Imm. 3-mut 

Aalajangersagaq nutaajuvoq, maannamulli periaaseq assigalugu.  

 

Nunat Aqqinik Aalajangiisartut naatsorsuutaasa akuerinissaannut Naalakkersuisut 

pisinnaatinneqartut naatsorsuutillu Naalakkersuisut piffissaleereernerisigut 

saqqummiunneqartassasut aalajangersakkami aalajangersarneqarpoq. Ukiut tamaasa marsip 

naanerani naatsorsuutit saqqummiunneqartarnissaat maannakkut piffissarititaavoq. 

 

Imm. 4-mut 

Aalajangersagaq nutaajuvoq, maannamulli periaaseq assigalugu.  

 

Naatsorsuutit akuerineqareerpata Nunat Aqqinik Aalajangiisartut avammut 

saqqummiuttassagaat aalajangersakkami aalajangersarneqarpoq. Taamatut avammut 

saqqummiussinerup ilusissaanik piumasaqaateqanngilaq, avammut saqqummiussinermi 

periaasissaq Nunat Aqqinik Aalajangiisartut namminneq aalajangigassarimmassuk. Nunanilli 

Aqqanik Aalajangiisartut qanoq avammut saqqummiussisassanerlutik toqqartariaqarpaat, 

tassa innuttaasut, suliffeqarfiit, ingerlatsiviit sulisoqarfiillu Nunat Aqqinik Aalajangiisartut 

ingerlatsinerannik soqutigisaqartut amerlanerpaat Nunat Aqqinik Aalajangiisartut 

naatsorsuutaannik ajornanngitsumik paasisaqartarniassammata.  

 

§ 10-mut 

 

Aalajangersagaq nutaajuvoq, maannamulli periaaseq assigalugu.  

 

Nunat Aqqinik Aalajangiisartut ingerlatsinertik pillugu akisussaasuusut aalajangersakkami 

aalajangersarneqarpoq. Oqaasertaliussami ”ingerlatsineq” tassaavoq inatsimmut tunngatillugu 

suliassallu inatsimmi aalajangersarneqartut naapertorlugit Nunat Aqqinik Aalajangiisartut 

ingerlatsinerat tamarmiusoq.  

 

Oqaaseqatigiit kingullersaanni pineqarpoq Nunat Aqqinik Aalajangiisartut 

aningaasaqarnerminnik aqutsinerat. Aamma Nunat Aqqinik Aalajangiisartut 

aningaasalersorneqarnerat pillugu siunnersuummi aalajangersakkanut aamma missingersuutit, 

naatsorsuuserineq naatsorsuutinillu saqqummiussisarneq pillugit Namminersorlutik 

Oqartussanut aalajangersakkat qaqugukkulluunniit atuuttut malinneqarnissaannut 

pisussaaffeqarnermut tamanna atasutut isigineqassaaq. 

 

§ 11-mut 

 

Imm. 1-imut 

Nunat Aqqinik Aalajangiisartut ukiumoortumik nalunaarusiortarnissaat pillugu malittarisassat 

atuuttut aalajangersakkami tunngavigineqarput. Nalunaarusiat imassaattut piumasaqaatinut 

aalajangersakkat imm. 2-mi annertunerusumik itisilerneqarput. Aammattaaq nalunaarusiat 

avammut saqqummiunneqartassasut nutaatut aalajangersarneqarpoq. 

 

Avammut saqqummiussisarnissamik piumasaqaammi nunanik atsiisarnermi innuttaasut 

malinnaanissamut periarfissinnissaat siunertaavoq.  

 

Imm. 2-mut 

Nalunaarusiat sunik imaqartassanersut malittarisassanik atuuttunik aalajangersagaq 

tunngaveqarpoq, tassungali atatillugu annertusineqarluni.  

 

Nalunaarusiap sunik imaqarnissaanik naatsorsuutinik aalajangersagaq imaqarpoq. 

Minnerpaamik piumasaqaatit pineqarput, taamaammat paasissutissat sulianut 

attuumassuteqartut Nunat Aqqinik Aalajangiisartut aamma ilanngussinnaavaat. Nalunaarusiat 

imassaattut piumasaqaatini ataatsimut isigalugu siunertaavoq Nunat Aqqinik Aalajangiisartut 

ukiup siuliani sulinerat pillugu takussutissiornissaq aammali Nunat Aqqinik Aalajangiisartut 

ukiuni aggersuni sunik suliniuteqarniarnerinik takussutissiinissaq. Nalunaarusiap siulianik 

ingerlatitseqqiisarnissamik piumasaqaammi nalunaarusiat Nunat Aqqinik Aalajangiisartut 

aqutsinerminni sakkussatut aamma atortassagaat kissaatigineqarpoq. 

 

Imm. 3-mut 

Aalajangersagaq nutaajuvoq. 

 

Assersuutigalugu nalunaarusiap imarisaanut ilassutit nalunaarusiallu isikkussaanik 

imarisassaanillu aaqqissuussaanerusumik piumasaqaatit pillugit malittarisassiornermut 

aalajangersagaq atorneqarsinnaavoq.  

 

§ 12-imut 

 

Imm. 1-imut 

Aalajangersagaq nutaajuvoq. 

 

Nunat Aqqinik Aalajangiisartut aalajangiisartutut atuutivinnissaannik qulakkeerinninnissamik 

kissaateqarneq ukiumut ikinnerpaamik marloriarluni ataatsimiittarnissamik piumasaqaammut 

tunngaviuvoq. Nunat Aqqinik Aalajangiisartut suliassaannik suliaqarnerup saniatigut 

ukiumoortumik ataatsimiittarnissaq pisariaqartinneqartassaaq, taakkunani missingersuutit 

naatsorsuutillu Nunat Aqqinik Aalajangiisartut isummerfigisassallugit. Ataatsimiinnerit 

akuttussusissaat amerlassusissaallu ukiullu qanoq ilinerani taakku inissinneqartassanersut 

Nunat Aqqinik Aalajangiisartut namminneq aalajangertassavaat. 

 

Ataatsimiinnerit ataatsimut najuulluni ataatsimiinnerusariaqanngillat, aammali 

pisariaqartitsineq malillugu allatut ingerlanneqarsinnaallutik.  

 

Imm. 2-mut 

Aalajangersagaq nutaajuvoq 

 

Aalajangersakkami aalajangersarneqarpoq ataatsimiinnerit tamanut ammasuussanngitsut. 

Avataanit sunnerneqarani Nunat Aqqinik Aalajangiisartut suliassanik 

suliaqarsinnaasariaqarnerat Nunallu Aqqinik Aalajangiisartut killilersorneqaratik 

oqallissinnaanissaat tamatumunnga tunngaviuvoq. 

 

Ammasumik ingerlatsinissamik tunngaveqarneq eqqarsaatigalugu imaqarniliat ullormullu 

oqaluuserisassat Nunat Aqqinik Aalajangiisartut avammut saqqummiussisarnissaanni 

aallaaviusariaqarput. Imaqarnilianik ullormullu oqaluuserisassanik isertuussinissamik Nunat 

Aqqinik Aalajangiisartut aalajangiineranni pisortat inuinnaallu soqutigisaat annertuumik 

mianerineqassapput. Imaqarniliat ullormulluunniit oqaluuserisassat ilaannik avammut 

saqqummiussisoqarsinnaappat Nunat Aqqinik Aalajangiisartut tamanna toqqassavaat, 

taamaalilluni mianerisassat qulaani taaneqartut isertuussinermi apeqqutaassallutik. 

§ 13-imut 

 

Imm. 1-imut 

Aalajangersagaq malittarisassanik atuuttunik tunngaveqarpoq. 

 

Nunat Aqqinik Aalajangiisartut pillugit Inatsisartut inatsisaat malillugu suleriaaseq Nunat 

Aqqinik Aalajangiisartut namminneq aalajangersassavaat. Kisiannili Nunat Aqqinik 

Aalajangiisartut pillugit nalunaarummi aalajangersarneqarpoq Nunat Aqqinik Aalajangiisartut 

siunnersuusioreernerisa kingorna suleriaaseq Naalakkersuisut aalajangersartassagaat. 

Aalajangersakkami erseqqissumik aalajangersarneqarpoq suleriaaseq Nunat Aqqinik 

Aalajangiisartut namminneq aalajangersassagaat, taannali Naalakkersuisunit 

akuerineqassasoq.  

 

Nunat Aqqinik Aalajangiisartut suleriaasiat Naalakkersuisunit akuerineqassanngippat 

pingaarutilinnik tunngaveqassaaq. Suleriaatsimi minnerpaamik piumasaqaatit tamatumunnga 

imm. 2-mi aalajangersarneqartut malinneqanngippata akuersinngitsoqarsinnaavoq. Aatsaat 

tamatumunnga pingaaruteqartunik tunngavissaqarpat akuersiumanngitsoqarsinnaavoq, 

tassunga ilanngullugit inatsisinik unioqqutitsilluni erseqqissumilluunniit naleqqutinngitsunik 

suleriaatsimi aalajangersaasoqarpat imaluunniit taassuma ataatsimut isigalugu pitsaassusia 

akuerineqarsinnaanngippat. 

 

Imm. 2-mut 

Aalajangersagaq nutaajuvoq. 

 

Suleriaatsip imassaanut minnerpaamik piumasaqaatit aalajangersakkami 

aalajangersarneqarput. Pissutsit suleriaatsinut tamanut atuuttumik ilaasartut pineqarput.  

 

§ 14-imut 

 

Aalajangersagaq nutaajuvoq, maannamulli periaaseq assigalugu.  

 

Nunat Aqqinik Aalajangiisartut aalajangigaat inaarutaasuusut taamaammallu aalajangigaat 

pisortaqarnikkut oqartussanut allanut suliassanngortinneqarsinnaanngitsut aalajangersakkami 

aalajangersarneqarpoq. Tamatumunnga pissutaavoq pisortaqarnikkut allanik 

suliffeqanngimmat naammagittaalliortoqartillugu tunngaveqarluartumik suliaqarnissamut 

piginnaasaqartunik allanik. 

 

Naalakkersuisullu sukkulluunniit Nunat Aqqinik Aalajangiisartunut inassutigisinnaavaat 

suliaq suliareqqeqqullugu, tamatumunnga tunngavissaasumik pissusissamisoortumik 

peqarpat.  

 

§ 15-imut 

Imm. 1-imut 

Aalajangersagaq malittarisassanik atuuttunik tunngaveqarpoq.  

 

Nunat Aqqinik Aalajangiisartut allattoqarfimmit ataatsimit isumagineqartassasut 

oqaasertaliussassatut siunnersuutigineqartumi aalajangersarneqarpoq. Nunat Aqqinik 

Aalajangiisartut pillugit Inatsisartut inatsisaanni atuuttumi aalajangersarneqarpoq Nunat 

Aqqinik Aalajangiisartut allattoqarfiat pillugu Naalakkersuisut erseqqinnerusumik 

malittarisassiussasut. Nunat Aqqinik Aalajangiisartut pillugit nalunaarummi 

aalajangersarneqarpoq Nunat Aqqinik Aalajangiisartut ulluinnarni sulinerat allattoqarfimmi 

Kultureqarnermut Ilinniartitaanermullu Pisortaqarfimmi inissinneqartumi ingerlanneqassasoq. 

Aalajangersagaq aqqutigalugu allattoqarneq inatsisitigut pisussaaffiligaasoq 

aalajangersarneqarpoq, siunnersuummilu imm. 2-mi 3-milu allattoqarfiup suliassai suunersut 

pillugit malittarisassat erseqqinnerusut aalajangersarneqarlutik. 

 

Imm. 2-mut 

Aalajangersagaq nutaajuvoq. 

 

Suliassat suut allattoqarfiup suliarissanerai aalajangersakkami nalunaarsorneqarput. 

Nalunaarsorneqarput allattoqarfiup nalinginnaasumik suliarisartagaanik assersuutitalimmik. 

Taamaalilluni allattoqarfimmi suliassat nalinginnaasut allat aamma suliarineqarsinnaapput.  

 

Suliassanik Nunap Aqqinik Aalajangiisartuni suliarineqartussanik piareersaanerit 

assersuutigalugu tassaasinnaapput ilisimatusarnermik tunngaveqartumik suliat suliassap 

saqqummiunneqarneranut tunngaviusussat, aamma suliassat aalajangersimasut 

aalajangerneqarnissaannut inassuteqaatinik allakkiornissaq.  

 

Ataatsimiinnissanik piareersaanerit tassaasinnaapput sulianik ingerlatsineq allaffissornerlu. 

Tassa ataatsimiinnermi ullormut oqaluuserisassanik siulittaasoq peqatigalugu 

piareersaasoqarsinnaavoq.  

 

Nunat Aqqinik Aalajangiisartut sulinerannik nalunaarsuinermi siullertut Nunat Aqqinik 

Aalajangiisartut ataatsimiinnerannit imaqarniliortoqartassaaq aammali Nunat Aqqinik 

Aalajangiisartut sulinerannut atatillugu suliat pillugit allagaqaasiortoqartassaaq. Tamassuma 

saniatigut siunnersuummi § 11 naapertorlugu Nunat Aqqinik Aalajangiisartut sulinerat pillugu 

nalunaarusiami uppernarsaateqassaaq.  

 

Nunat Aqqinik Aalajangiisartut aalajangigaannik atuutilersitsisarnermi assersuutigalugu 

pineqarput nunat aqqanik atortussanngortitsineq pillugu Nunat Aqqinik Aalajangiisartut 

aalajangigaannik avammut saqqummiussisarneq ingerlatitseqqiisarnerlu. 

 

Imm. 3-mut 

Aalajangersagaq nutaajuvoq, maannamulli periaaseq assigalugu.   

 

Nunat Aqqinik Aalajangiisartut sulinerannut atugassamik allattoqarfik ilisimatusarnermik 

tunngaveqartumik sulissasoq aalajangersarneqassasoq tulluartutut isigineqarpoq. 

Ilisimartusarnermik tunngaveqartumik imatut paasineqassaaq sulinermi ilisimatusarnermi 

periaatsit atorneqarnissaat tunngaviussasoq, tassunga ilanngullugit ilisimatusarnermi paasisat 

tutsuiginartut atorneqarnissaat taamaaliortoqarsinnaappallu suliassaqarfinni  killilikkani 

nammineq ilisimatusarneq.  

 

§ 16-imut 

 

Imm. 1-imut 

Aalajangersagaq malittarisassanik atuuttunik tunngaveqarpoq, tassani aalajangersarneqarluni 

allattoqarfik Kultureqarnermut Ilinniartitaanermullu Pisortaqarfimmut inissinneqassasoq.  

 

Allattoqarneq Naalakkersuisunit isumagineqassasoq aalajangersakkami 

aalajangersarneqarpoq. Tamanna isumaqarpoq allattoqarnermik isumaginninneq 

Naalakkersuisut akisussaaffigigaat, allattoqarfiullu inissinnera taamaalilluni Naalakkersuisut 

siulittaasuata suliassaqarfinnik agguaassineranut atasuusoq. Allattoqarfik 

naalakkersuisoqarfimmi, aqutsisoqarfimmi imaluunniit naalakkersuisoqarfiup ataani 

immikkoortortaqarfimmi inissinneqarsinnaavoq. Allattoqarneq maannakkut 

Ilinniartitaanermut, Kultureqarnermut, Ilisimatusarnermut Ilageeqarnermullu 

Naalakkersuisoqarfiup ataani Oqaasileriffimmi inissisimavoq. 

 

Imm. 2-mut 

Aalajangersagaq nutaajuvoq. 

 

Oqaasertaliussami “suliffeqarfinni, Namminersorlutik Oqartussanit tapiissutinik annersumik 

aningaasalersorneqartuni” pineqarput Namminersorlutik Oqartussat suliffeqarfiutaat, 

tamatumunnga ilanngullugit taakku ataanni suliffeqarfiit, suliffeqarfiillu allat 

aalajangersakkap oqaasertaanut ilanngunneqarsinnaasut.  

 

§ 17-imut  

 

Aalajangersakkami Inatsisartut inatsisaanni atuuttumi § 4 tunngavigineqarpoq, tassani 

aalajangersarneqarluni Nunat Aqqinik Aalajangiisartut ingerlatsinerat pillugu Naalakkersuisut 

annertunerusunik malittarisassiussasut. Oqaasertaliuussaq ”Nunat Aqqinik Aalajangiisartut 

suliassaat ingerlatsinerallu” allanngortinneqaraluartoq allannguisoqavinnissaa 

siunertaanngilaq. Oqaasertaliussami siunertaavoq piginnaatitsinerup erseqqissarneqarnera 

suliassat ataasiakkaat suliarineqartarnerannut aalajangiisartullu ingerlatsinerinut allanut 

malittarisassiornernut atorneqarsinnaassasoq, tassunga ilagitillugit Nunat Aqqinik 

Aalajangiisartut aningaasatigut atugassarisaannik aqutsineq pillugu malittarisassiorneq.  

§ 18-imut 

 

Aalajangersagaq nutaajuvoq.  

 

Naleqqussorineqarpoq misiligummik aaqqissuussinerit Inatsisartut inatsisaata 

aalajangersagaasa iluanni atuutsilersinnaanerannik ammaassinissaq. Tamanna 

misilittagaqalernermik pilersitsisinnaavoq Nunat Aqqinik Aalajangiisartunik ingerlatsinerup 

inatsisitigut tunngavigisaanik siunissami allanngortissinnaanermut tunngavissiisinnaasumik. 

 

Misiligummik aaqqissuussinerit erseqqissumik nassuiaasiorsimassapput, piffissakkut 

killiligaassallutik piumasarineqassaarlu misiligummik aaqqissuussinerit naaneranni qanoq 

ingerlasimanermik nalilersuinissaq.  

 

§ 19-imut 

 

Imm. 1-imut. 

Inatsisip atuutilerfissaa aalajangerneqarpoq inatsisip atuutsinnissaa qularnaarniarlugu 

paasisitsinissamut piareersarnissamullu piffissaqarluarnissaq, tassunga ilanngullugu Nunat 

Aqqinik Aalajangiisartunik pilersitsinissaq.  

 

Imm. 2-mut 

Nunat Aqqinik Aalajangiisartut pillugit Inatsit maannamut atuuttoq aamma nalunaarutip 

atorunnaarsinneqarneri isigineqassapput suliassaqarfimmi nutaanik malittarisassanik 

atortuulersitsinermiit.  

 

 


